
Пояснительнӧй записка(гӧгӧрвоӧдан гижӧд)  

 

   Составлена на основе примерной программы: «Коми литература» для 5-11 классов под 

редакцией В.А. Лимеровой, Е.В. Остаповой, Сыктывкар .  

    Коми литература велöдан могъясö пырö ставыс, мый лöсялö филологияö пырысь 

предметъяслы. Тайö: 

 озырмöдны велöдчысьяслысь пытшкöсса олöмсö, велöдны сiйöс бур ногöн инасьны 

йöз пöвстын; 

 быдтыны сяма лыддьысьысьöс, сöвмöдны том мортлысь ловсö, гижöдъяс 

донъявны-видлавны кöсйöмсö; 

 велöдны челядьöсас ногöн да серпасъясöн мöвпавны. 

Таысь кындзи эмöсь стöч коми литература велöдöмлы лöсялана могъяс: 

 отсавны вежöртны коми йöзлысь олан этшсö, видзöдласъяссö, мортлунсö, мукöд 

йöзкöд  йитöдсö; 

 гöгöрвоöдны, мый коми литература – коми йöзлöн ыджыд шедöдöмтор, кодi 

сюрöсалö ас войтырлысь культура; 

 чужтыны да сöвмöдны коми небöг радейтöм, комиöн лыддьысьны кöсйöм; 

 велöдны кужöмöн вöдитчыны коми кывйöн, кыпöдны гижан да сёрнитан сям. 

10-11 классын литература велöдöм мыджсьö историко-культурнöй подув вылö, мый 

отсалö бурджыка гöгöрвоны коми литератураысь сöвмöмсö. 

Тайö классъясын програмнöй материалсö группируйтöма монографическöй да обзорнöй 

темаясöн. Быд монографическöй тема шöрын – гижысьлöн öти либö некымын 

произведение (кодъясöс велöдчысьяслы быть колö лыддьыны). Монографическöй 

темаясö пырö гижысьлöн олöм да творчество туй, кодi отсалас гöгöрвоны 

писательлысь гражданскöй позициясö, нравственнöй идеалсö, чужан му да удж 

вылö видзöдласъяссö. 

Обзорнöй тамаясын сетöма коми литературалысь кутшöмкö кадколастын быдмöм-

сöвмöмсö (сетöма öтувъя характеристика да индöма тöдчанджык произведениеяс).  

Ӧткымин писательлысь программаö пыртöма некымын гижöд, кодъяс художество боксянь 

торъялöны. Учитель ачыс бöрйö сэтшöмъясöс, кодъяс лöсялöны и классыслы и 

аслыныс. 

Коми литература велöдiгöн колö кутны йитöд исскустволöн мукöд видъяскöд да 

историякöд;  нуöны внекласснöй удж (кружокъяс лыддьысьысьлысь 

конференцияяс, уна сикас диспутъяс, коми фольклорлы, традицияяслы да 

писательяслы, художникъяслы, композиторъяслы, артистъяслы сиöм рытъяс, 

литературно-краеведческöй удж, экскурсияяс да с.в.) 

Коми литература урок дырйи пыртам ас районса гижысьяслысь творчествосö (Альбина 

Ануфриевалысь, Зарни Люсялысь, Фёдор Петрович Вокуевлысь да с.в) 

Велöдчысьлысь тöдöмлунъяссö донъялöм мунö гортса да классын сочинениеяс серти, 

тестъяс, практическöй да асшöр уджъяс серти. Уджалöны 10-11 –öд классаяс 

асшöра, кыкöн-кыкöн, группаясöн. 

. 

. 

Содержание учебного предмета 

Велӧдӧмлӧн сюрӧс 

10 класс 



Пыртӧд. Гижысьлӧн олӧм. Гижысьлысь олан туйсӧ тӧдмалӧм. Художествоа творчествоын 

гижысь биографиялӧн петкӧдчӧм. Художествоа автобиография да биография. 

Коми литература 19 нэмӧ. 

И. А. Куратов «Тэ гӧль да сы пыдди тэ бур»,«Кор вӧйписны- керисны Лессинг 

да Шиллер, да Гёте», «Антикъяс парижын» (Шиллер серти), «Колумб», «Виччысьӧм и 

лоӧм» (Шиллерлӧн), «Вӧт» (Вольтерлӧн). 

И. А. Куратов да суйӧрсайса поэзия. «Кор вӧйписны- керисны Лессинг да 

Шиллер, да Гёте». Германиялысь кык сикас вын паныд сувтӧдӧм. Культура сӧвмӧдӧмын, 

олӧмсӧ видзӧмын ыджыд таланта йӧзлӧн тӧдчанлун. Поэтъясӧс вунӧдӧм Германия – 

война пестысь страна. Античнӧй ен Афина- Палладакӧд да салдаткакӧд Германияӧс 

орччӧдӧм.  

«Тэ гӧль да сы пыдди тэ бур» (Бёрнслӧн) Гӧль мортӧс ошкӧм- ышӧдӧм. Мортлысь 

мывкыдлун да уджавны сям зарниысь вылӧджык пуктӧм.  

«Антикъяс парижын» (Шиллер серти) Кывбурын война да культура тема. 

Искусство дорӧ кын сьӧлӧма мортӧс вандалкӧд орччӧдӧм. Збыльысь вӧвлӧмторлы – 

наполеон войскалӧн Европаын шобсьӧмлы – паськыд вежӧртас сетӧм.  

              «Колумб» (Шиллерлӧн) Кывбурлӧн шӧр мӧвп: генийысь кывзысьӧ ачыс вӧр-ваыс, 

муюгыдыс. Колумб образлӧн аллегорическӧй вежӧртас. 

             «Виччысьӧм и лоӧм» (Шиллерлӧн) Кывбурын аллегория нога серпас: томлун да 

пӧрысьлун, овны пондысьӧс да олӧмсӧ вуджӧм мортӧс орччӧдӧм. 

«Вӧт» (Вольтерлӧн). Царлӧн корона – йӧз вылын власьтлӧн символ. Вӧтлӧн вежӧртас. 

Кывбурлӧн виччысьтӧм пом, шуда олӧм вылӧ лирика геройлӧн видзӧдлас. 

1930-ӧд воясся коми литератураысь 

П.Г.Доронин. гижысьлӧн олан туй да творчество. Коми литература да фольклор туялӧмӧ 

ыджыд пай пуктӧм.  

«Парма сьöлöмын»- медводдза коми роман. Романлӧн история. Коми старообрядечьяслӧн 

важ олӧмысь серпасъяс, семьяпытшса «устав». Геройяслӧн паныд сулалӧмъяс. 

Геройяслысь морттуйсӧ да олӧм вылӧ видзӧдласъяссӧ восьтігӧн психологизм. 1930-ӧд 

воясся коми литератураын романлӧн аслыспӧлӧс ин.  

                Коми литература 20-ӧд нэмӧ. 

Обзор. Войнабӧрся коми литература (1945- 59-ӧд вояс). Коми литератураын советскӧй 

мортлысь образ тэчӧм, бурланьӧ олӧмсӧ вежысь геройӧс петкӧдлӧм, лыддьысьысьӧс 

ыджыд вермӧмъяс вылӧ ышӧдӧм, художествоа идеология могъяслӧн ӧтувтчӧм. 

Юрнуӧдысь жанръяс: роман, лирикаа комедия, публицистика нога кывбур. Коми прозаын, 

драматургияын, лирикаын шедӧдӧмторъяс. 



В.В.Юхнин В.В.Юхнинлӧн олан туй да творчество. Коми гижысь котырӧн веськӧдлӧм, 

коми литература да гижысьяс вӧсна сьӧкыд кадӧ тӧждысьӧм. 

«Алӧй лента» романын коми войтырлӧн оласног, традицияяс, важыс да выльыс. 20-

ӧднэмӧ пыригӧн коми олӧмын вежсьӧмъяс: эмлун серти йӧзлӧн торъялӧм, социальнӧй 

конфликт сӧвмӧм, коми йӧзлӧн ас вӧсна сулавны велӧдчӧм. Ошлапов да Сирвойтов 

котыръяс. Уна сикас характеръяс тэчӧмын гижысьлӧн вермӧмъяс. Романлӧн фольклоркӧд 

йитӧд. 

Содтӧд лыддьӧм: В.В. Юхнин «Тундраса бияс» романысь юкӧнъяс. 

Литература теория.Роман. Романлы лӧсялана лоӧмторъяс да герой. 

Н.М. Дьяконов. Театркӧд йитчӧм олӧм, драма гижӧдъяс, налӧн сценавывса судьба.  

 «Свадьба приданнӧйӧн». Сӧветскӧй морт олӧмын уджлӧн ыджыд тӧдчанлун. 

Художествоа венлӧн аслыспӧлӧслун, удж котыртӧм вылӧ радейтчысь ныла- зонмалӧн 

видзӧдласъяс зурасьӧм. Герой характеръяслӧн ясыдлун. Комедия артмӧдан пасъяс: 

серамбана лоӧмторъяс, геройяслӧн сёрнитанног. 

Литература теория.Лирикаа комедия. 

С.А.Попов. С. А. Поповлӧн олан туй да творчество. «Машук», «Куслытӧм би йылысь 

баллада», война йылысь кывбуръяс: «Кывтасны вояс» «Коктӧм морт», «Усьӧ лым». 

«Машук». Поэмаын коми аньлӧн судьба йылысь мӧвпалӧм. Сьӧкыд война кадӧ коми йӧз 

олӧмысь драматическӧй серпасъяс. Поэмаын гуманизм идея. Поэмалӧн тэчас. 

«Куслытӧм би йылысь баллада». Лоӧмторъяс йылысь джуджыд сьӧлӧм кылӧмъяса 

висьтасьӧм. Публицистика приёмъясӧн вӧдитчӧм. Шӧр мӧвп да чуксалӧм: чужан му 

дорйысьясӧс некор оз ков вунӧдны. 

Война йылысь кывбуръясын фронтовиклӧн образ: повтӧм, чужан му радейтысь, усьӧм 

ёртъясӧс пыдди пуктысь, асьсӧ жалиттӧг уджалысь. 

Содтӧд лыддьӧм: С. Поповлӧн разнӧй гижӧд чукӧрысь кывбуръяс( «Важӧн керка 

тшуплісны» «Дедлӧн вӧралан керка», «Чер да пила ыдждалісны дыр», мукӧд). 

И.Вавилинлӧн Великӧй отечественнӧй война йылысь кывбуръяс. 

Литература теория. Литератураын баллада жанр. 

Я.Рочев. Гижысьлӧн олан туй да творчество. 

 «Кык друг» 20-ӧд нэмӧ пыригӧн войвыса комияслӧн да ненечьяслӧн олӧмысь 

жугыль серпасъяс. Геня Дуркин да Вася Манзадей. Налӧн сьӧкыд быдмӧм- верстяммӧм. 

Батьясныслӧн шог олӧм пом. Олӧм бурмӧдӧм йылысь зонкаяслӧн мӧвпъяс. 

Профессиональнӧй революционеръяс да том йӧзлӧн олан ордым. Озыръяслӧн олан сям. 

Авторлӧн налы дон сетӧм.  

Содтӧд лыддьӧм. «Изьва гызьӧ», «Му вежӧм» 



В. Попов «Сьылісны бабаяс, сьылісны». Поэмаын война кадӧ нывбабаяслысь олӧм 

серпасалӧм. Нёбдінса Витторлӧн да война кадӧ олысь йӧзлӧн трагическӧй судьба. Усьӧм 

йӧзлысь олӧмсӧ сьыланкывкӧд орччӧдӧм, йӧз паметьӧ нэмъяс кежлӧ кольӧм. Симвор нога 

образъяс. Гижӧдлӧн вежласьысь ритмын шӧр героинялӧн да автор сьӧлӧмкылӧмъясӧн 

йитчӧм. 

Литература теория. Символ нога образ. 

               В.Леканов «Йӧлӧга». Драмаын ортсыса да пытшкӧсса конфликт. Война дырйи 

лоӧмторлӧн подулыс да ӧнія кадӧ сылӧн йӧлӧгаыс. 

Содтӧд лыддьӧм. «Удоратинъяс» 

Коми литература 1960-ӧд вояссянь ӧнія кадӧдз 

                 Обзор. 1960-ӧд воясӧ коми литератураын ыджыд вежсьӧмъяс. Мортлӧн 

быдлунъя олӧм да тӧждъяс дорӧ шыӧдчӧм.  

И.Торопов. Гижысьлӧн олан туй да творчество. «Регыд дас квайт», «Тіянлы 

водзӧ овны», «Но-о, биа-бордаяс!», «Видза колян, мушкетёр». 

«Регыд дас квайт». Война дырйи вӧр пӧрӧдысьяслӧн олӧм да удж. Сьӧкыд кадӧ 

том йізлӧн быдмӧм- верстяммӧм, нравственнӧя сӧвмӧм (Федя Мелехин, Дина, калиса). 

Шуштӧм война кадӧ мортӧс жалитӧм проблема (Казимир Бордзиловский). Том 

нывбабаяслӧн судьба йылысь мӧвпалӧм (Марина, Клава). Повесьтын олӧма йӧз (Тэрыб 

Ӧльӧш да Африкан Африканович) 

«Тіянлы водзӧ овны». Некымын поколениеа войтырӧс петкӧдлӧм. Федялӧн да 

мукӧд том йӧзлӧн образъяс. Олӧма йӧзлӧн быдмысь поколение вӧсна тӧждысьӧм. Арлыда 

йӧз. Повесьт нимлӧн вежӧртас.  

Том йӧзлӧн патриотизм. Олӧмысь да уджысь смысл корсьӧм. Вурдовкӧд 

конфликтлӧн нравственнӧй подув. «Регыд дас квайт», «Тіянлы водзӧ овны» 

повесьтъяслӧн аслыспӧлӧслун. Повествованиелӧн лиризм. Романтическӧй характер тэчӧм, 

сьӧкыд кадлысь серпасъяссӧ том мортлӧн кыпыд видзӧдласӧн да кылӧмъясӧн йитӧм. И. 

Тороповӧн выль гижанног коми литератураӧ пыртӧм.  

Содтӧд лыддьӧм.«Но-о, биа-бордаяс!» 

Литература теория. Лирикаа проза йылысь тӧдӧмлунъяс джудждӧдӧм. Гижӧд 

цикл. 

А.Ванеев. поэтлӧн, учёнӧйлӧн олан туй да творчество.  

«Чужан сиктӧй менам», «Ме тэ ради му вылын ола», «Алӧй лента», 

«Тундрасянь чуксасьӧм», «Нинӧм эз вӧв миян костын».  



«Чужан сиктӧй менам». Сонетъяс гӧрӧд – 1970-ӧд воясся коми поэзияын выль 

сикас гижӧд. Чужан му да сэні олысьяс. Войвыв вӧр- ваӧн да йӧзӧн нимкодясьӧм, на 

йылысь кыпыд сёрни. Сонет жанрлӧн да сонетъяс гӧрӧдлӧн аслыспӧлӧслун. 

«Ме тэ ради му вылын ола». Радейтысь мортлӧн сьӧлӧмкылӧмъяс, му вывсӧ 

мичаӧн аддзӧм, шуд виччысьӧм, радейтана мортӧс муслун пестӧмысь аттьӧалӧм. Нывлысь 

сьӧлӧмкылӧмъяссӧ восьтӧмын анафоралӧн да соссяна кадакывъяслӧн тӧдчанлун.  

 «Алӧй лента». Алӧй ленталӧн, алӧй рӧмлӧн йӧзкостса вежіртас. «Алӧй лента» 

йӧзкостса сьыланкывкӧд йитӧдъяс. Лирика геройлӧн майшасьӧм да радейтана мортлы бур 

сиӧм.  

«Тундрасянь чуксасьӧм». Кывбур геройлӧн этш, кӧсйӧмъяс, муса мортӧс 

шудаӧн вӧчны дасьлун. И. куратовлӧн «Муса ныланӧй, мича аканьӧй» кывбуркӧд 

орччӧдӧм. 

 «Нинӧм эз вӧв миян костын». Том кадся муслун казьтывлӧм. Тулыслӧн 

серпасъяс. Том мортлысь сьӧлӧмкылӧмъяс саридз кодь ытвакӧд ӧтвесьталӧм. 

Содтӧд лыддьӧм. Коми поэтъяслӧн сонетъяс (Ф.В.Щербаков, Н.А.Фролов, 

А.В. Некрасов,  Е.В. Козлов, А.М. Лужиков) А.Е. Ванеевлӧн вуджӧдӧмъяс. 

Г.Юшков. Гижысьлӧн олан туй да творчество.«Макар Васька – сиктса зон», 

«Висьтасьӧм», «Чугра», «Пияна ош», «Кыськӧ тай эмӧсь», «Воййыв турун, еджыд 

дзоридза» 

«Макар Васька – сиктса зон». Шӧр геройлӧн сям, Макар Васькахарактерын 

йӧзлы тыдалана да тыдавтӧмторъяс. Том мортлӧн ассьыс олан визьсӧ корсьӧм. Теш 

артмӧдысь приёмъяс. 

«Висьтасьӧм».. нывбабаяслӧн характеръяс. Мыжа Катеринаӧс да мыжтӧм 

Опонасьӧс авторӧн донъялӧм. Висьтасьысь ремаркаяслӧн аслыспӧлӧслун да тӧдчанлун. 

Мортлӧн мыж вылӧ авторлӧн видзӧдлас. 

 «Чугра». Романлӧн уна визя сюжет. Бажуков котырлӧн олан визь пыр коми 

олӧмын вежсьӧмъяс петкӧдлӧм. Коми мортлӧн олан сям. Комияслӧн мукӧд йӧзкӧд 

волысьӧмъяс. Восьса сьӧлӧмӧн олысь да ас пытшкӧ йӧршитчӧм геройяс, мортлӧн олан 

туйсӧ бӧрйӧм, йӧз водзын кывкутӧм.  

Геройяс, налӧн вочаасьӧмъяс, венъяс. Геройяслӧн мӧрччана характеръяс. 

Виринеялӧн пытшкӧсса вын, сӧмын ас вылӧ надея кутӧм, ас кежысь овны зільӧм. 

Ардальон трагедиялӧн помкаяс. Ревеккалӧн мичлун, йӧз пӧвстын олӧм, сьӧкыдлунъяс 

венан вынйӧр. Павел оласногын пӧчлӧн да бать- мамыслӧн велӧдӧм. 

Войвылысь озырлун босьтӧм да аскиа лун вӧсна кывкутӧм. Тихомировлӧн, 

Самаринлӧн да Варнаковлӧн образъяс.  



Романлӧн аслыспӧлӧс тэчасног. Г.Юшковлӧн стиль да кыв. 

«Кыськӧ тай эмӧсь». Пьесаын 1970-ӧд воясся сиктлӧн чужӧмбан. Даньӧ 

Иванлӧн, Педӧралӧн, Павлалӧн олӧмын зумыд подув, сьӧлӧм кылӧмъяслӧн сӧстӧмлун, 

чужан муын бура олӧм вӧсна тӧждысьӧм. Мортлӧн гражданскӧй активность. Пьесаын 

сатира да шмонь. Ремаркаяслӧн тӧдчанлун. 

Асшӧр лыддьӧм. «Пияна ош». 

Содтӧд лыддьӧм. «Воййыв турун, еджыд дзоридза». Финн- угор прозаысь 

бӧрйӧм гижӧдъяс. 

Литература теория. Гижысьлӧн стиль (гижансер).  

А Мишарина. Поэтлӧн олан туй да творчество. «Сувтны эськӧ пелысьӧн», 

«Кӧсйи тэнӧ вунӧдны…», «Эм саридз менам – олӧм», «Тэныд», «Мусалы». 

А.П. Мишариналӧн лирика героиня, олӧмсӧ кылӧм, бурӧ эскӧм. 

«Сувтны эськӧ пелысьӧн». Радейтысь мортлӧн образ, радейтана мортлы 

медбурсӧ, медъюгыдсӧ сиӧм. Вӧчны кӧсйӧм вежӧртаса кадакывъяс унаысь шуӧм. 

 «Кӧсйи тэнӧ вунӧдны…». Лирика геройлӧн муслун ойдӧм олӧм. 

Сьӧлӧмкылӧмлӧн содӧм, образ- переживание сӧвмӧм. Антитеза отсӧгӧн кывбур тэчӧм. 

 «Эм саридз менам – олӧм». Морт олӧмӧн веськӧдлысь муслун. Кывбурлӧн 

дженьыдлун кыдз художествоа приём. Джуджыд мӧвп кутысь метафораяс. 

«Тэныд». Радейтысь мортлӧн чуймӧдана вын, став «парма- вӧрсӧ» ас пытшкӧ 

сюркнявны да муса мортлы козьнавны вермӧм. Муслунтӧм сьӧлӧма мортӧс синтӧмкӧд 

орччӧдӧм. Кывбур заводитчӧм да пом, сьӧлӧмкылӧмъяслӧн кыпалӧм да усьӧм. 

«Мусалы». Радейтана мортлӧн мича образ. Мортӧс бордъяӧн вӧчысь муслун. 

Йӧзкост поэзиякӧд йитӧд. Лирика геройлӧн мыччысьӧм. 

Содтӧд лыддьӧм. Коми да финн-угор поэтъяслӧн муслун йылысь кывбуръяс. 

11 класс 

Пыртӧд. Литература йылысь кывкӧрталана тӧдӧмлунъяс выльмӧдӧм. Коми 

литература 60-80 вояс. 

Е.В. Козловлöн олан туй. Кывбуръясын элегия нога мотивъяс. Лӧнь шыяса 

олӧм кылӧм. Казьтылӧмъяс пыр идеал лӧсьӧдӧм.  

Е.Козлов. «Восьта ме дзик выль тетрадь», «Нор сьыланкыв», «Кык сьӧлӧм», 

«Эм асъя кадас сэтшӧм здук», «Усьӧ лым», «Меным сёнъясті келавны окота», «Прӧстӧй 

сьыланкыв», «Дедъяслӧн паметьлы», «Усьӧм салдатлӧн кыв», «Ме тэнӧ корси сэтшӧм 

дыр», «Ме радейтлі лӧз синма нылӧс», «Кутшӧм лӧсьыд, вӧлӧм, зэрӧм бӧрын» 

«Восьта ме дзик выль тетрадь» кывбурын поэтическӧй удж йылысь 

художествоа сёрни. Выль тетрадь, сӧстӧм кага лов, югыд Эжва дорса бадь – шӧр 



образъяслӧн вежӧртас. Лирика геройлӧн кӧсйӧмъяс да найӧс олӧмӧ пӧртны вермытӧмлун. 

Строфа тэчас, кывбур ритм.  

 «Дедъяслӧн паметьлы». Кывбурын вежсьысь серпас да лирика геройлӧн лов 

шы. Інія морт сьӧлӧмын войналӧн йӧлӧга. синтаксислӧн да стих тэчаслӧн аслыспӧлӧслун.  

«Усьӧм салдатлӧн кыв». Кывбурын юрнуӧдана сьӧлӧмкылӧмъяс: кулӧмысь 

вынаджык радейтчӧм, радейтана мортлы отсасьны кӧсйӧм, война вылын усьӧм верӧсӧс 

помтӧг виччысьӧм. Усьӧм салдат нимсянь сьӧлӧм дойдана сёрни. 

«Ме тэнӧ корси сэтшӧм дыр». Кывбурын лирика геройлӧн идеал корсян ру. 

Строфалӧн кытшола тэчас. 

 «Ме радейтлі лӧз синма нылӧс». Сьӧлӧм кыпалӧм. Вочавидзтӧм радейтчӧмын лирика 

геройлӧн тыдовтчӧм. Элегия. 

Содтӧд лыддьӧм.«Кык сьӧлӧм», «Нор сьыланкыв»,«Эм асъя кадас сэтшӧм 

здук», «Усьӧ лым», «Меным сёнъясті келавны окота», «Прӧстӧй сьыланкыв»,«Кутшӧм 

лӧсьыд, вӧлӧм, зэрӧм бӧрын» 

Литература теория. Элегия (тӧдӧмлун джудждӧдӧм). 

 Н.Куратова. гижысьлӧн олан туй да творчество. «Куим вожа тополь», «Батьяс 

йылысь висьт», «Сьӧд сэтӧр синъяса томиник ныв». 

«Куим вожа тополь». Радейтчӧм да морт шуд йылысь мӧвпалӧм. Нывбаба 

образъяслӧн аслыспӧлӧслун: талунъя лунӧн олысь Сандра да кывкутысь Галина. 

Алиналӧн шоч талант – йӧзӧс прӧститны кужӧм. Нывбаба олӧм вылӧ гижысьлӧн 

видзӧдлас.  

«Батьяс йылысь висьт». Рая олӧмын шуда да шудтӧм здукъяс. Батьсӧ пӧся 

радейтӧм, югыда казьтылӧм. Войнаӧн гудралӧм олӧм. Геройяслӧн мортлун. Челядьӧс 

быдтыны верстьӧ йӧзлӧн зільӧм. Нывка нимсянь висьтасьӧмлӧн лиризм. 

Содтӧд лыддьӧм.«Сьӧд сэтӧр синъяса томиник ныв». 

П.Ф Шахов. Гижысьлӧн олан туй да творчество. «Мыйла олам, мыйла колам» 

повесьт. Сиктса йӧзлӧн ортсы да пытшкӧсса олӧм. Шӧр геройлӧн олан сям йылысь сёрни- 

мӧвпъяс. Повесьтлӧн аслыспӧлӧс тэчас (нима торъя юкӧнъяс, уна стильӧн вӧдитчӧм), 

нюмсера кыв.  

Содтӧд лыддьӧм. «Олӧмыс сӧмын заводитчӧ» небӧгысь гижӧдъяс. 

1980- 2000-ӧд воясся коми литература. Россияса войтыр олӧмын вежсьӧмъяс. 

Литератураын вежсьысь пасъяс тыдовтчӧм. Выль нимъяс, темаяс, образъяс. Постреализм 

кадся литературалӧн уна ногӧн сӧвмӧм. Этнофутуризм – финн- угор войтыр культураын 

да искусствоын выль нырвизь. Этнослӧн локтан бур олӧм вылӧ ыджыд лача. Мифология 

да фольклор талунъя литератураын. Гижӧдъясын важсӧ, ӧнясӧ да локтанасӧ йитны зільӧм.  



И. Торопов «Нёльӧн войся бипур дорын». Коми му 1930-ӧд воясӧ. Морт да 

канму тема. Ортсы да пытшкӧсса вен: Коми муын вужвойтыр да ыстӧм йӧз костын, ая-пиа 

костын, быдӧнлӧн аскӧдыс вензьӧм. Ставлы ӧткодя озьналӧм олӧм, мича вӧр-ва да 

государствоӧн вӧзъяна немортнога пӧрадок. Батьяслӧн мывкыдлун, мортлы эскыны 

кужӧм. Выль олӧм дорйысь – Виталейлӧн – государстволысь кывзысьысь мортлӧн – 

ловсер. Геройяс нимсянь висьталӧмсӧ нуӧдӧм. Авторлӧн видзӧдлас. 

Г.Бутырева. поэтлӧн олан туй да творчество. «Ыпъялӧ сись», «Олӧмлы», 

«Быттьӧ кык ӧтка морт», «Аттьӧ дона ай- мамлы», «Челядьдырся сьӧлӧм мӧвп», «Кувсяс 

пӧрысь морт», «Дона батьӧ», «Морӧс тырнас лолалӧ», «Мамлӧн садьмӧдчан 

сьыланкывъяс», «Быд выль тулыс», «Арся сьӧд войын», «Эськӧ эски кӧ». 

«Аттьӧ дона ай- мамлы», «Дона батьӧ» кывбуръясын бать- мамӧс пыдди 

пуктӧм да чужан му пӧся радейтӧм. Челядьдырся кадлӧн верстьӧ олӧмын куслытӧм би. 

Олӧмын лача да сійӧс олӧмӧ пӧртны вермытӧмлун йылысь сёрни.  

«Ыпъялӧ сись». Сисьлӧн поэтизируйтӧм образ. Мунысь- бырысь буртор 

йылысь ловпытшса шог. 

«Челядьдырся сьӧлӧм мӧвп». Югыд муслуна олӧм йылысь сьӧлӧмсянь 

висьтасьӧм. Морт олӧмын меддонаторъяс. 

Содтӧд лыддьӧм. «Олӧмлы», «Быттьӧ кык ӧтка морт», «Кувсяс пӧрысь морт», 

«Морӧс тырнас лолалӧ», «Мамлӧн садьмӧдчан сьыланкывъяс», «Быд выль тулыс», «Арся 

сьӧд войын», «Эськӧ эски кӧ». 

Литература теория. Верлибр. 

Г.Юшков «Бива», «Лов пыкӧс», «Часовня». 

«Бива» (юкӧнъяс). Комияслысь войдӧр олӧмсӧ художествоа вежӧртӧм да 

серпасалӧм. Пама да Бияр образъяс пыр национальнӧй характер корсьӧм. Романлӧн кыв. 

«Лов пыкӧс». Висьт нимлӧн абу веськыд вежӧртас. Шӧр геройлӧн эгоизм, мӧд 

морт тшӧт весьтӧ асьсӧ вынаӧн кывны зільӧм. Олӧмлӧн велӧдӧм. Немкалӧн морттуй. 

Мортлӧн пытшкӧсса вын йылысь авторлӧн мӧвпалӧм. 

«Часовня». Сиктсаяслӧн оласног. Геройлӧн водзмӧстчӧм да вежсьӧм. 

Вӧтъяслӧн тӧдчанлун. Часовня кыпӧдігӧн морт вежӧр да лов сӧстӧммӧм.  

Литература теория. Гижӧдлӧн тема, авторӧн кыпӧдӧм проблемаяс. Олӧм 

вылӧ авторлысь видзӧдлассӧ восьтысь герой (тӧдӧмлун джудждӧдӧм) 

В.Тимин. гижысьлӧн олан туй да творчество.  

«Ас кежся мӧвпъяс». Гижӧд темалӧн аслыспӧлӧслун. Помтӧм кад да морт 

нэмлӧн дженьыдлун йылысь мӧвпалӧм. Муюгыдын мортлӧн иныс. Коми йӧзлӧн рӧк: выль 



савинъяслӧн абутӧмлун. Мортлӧн Енколасӧ тӧдмалӧм, истина тӧдмавны зільӧм. Іти 

гижӧдӧ разнӧй кывбуръяс ӧтувтӧмлӧн художествоа мог. Гижӧдлӧн кыв. 

«Лиана и дуб». Дублӧн тыдавтӧм олӧм да удж. Дуб тшӧт весьтӧ олысь мича 

лиана. Дубӧс да лианаӧс «синтӧм» йӧзӧн донъялӧм. Кывбурын иносказание. 

«Патефон». Война воясся рытпукъяслӧн серпас. Патефон – мудз да сьӧкыд 

венны отсалысь, жугыль разӧдысь. Кывбур пом, сылӧн вежӧртас. 

«Оз пӧ радейтны комияс дзоридз». Коми йӧзӧс жугыль войтырӧн шуысьяскӧд 

вензьӧм. Вӧр- ва коми мортлы медмичаторйыс. Кывбурын антитеза. 

«Талун тані ме пи и гӧсьт». Морт олӧмын гортлӧн да мамлӧн тӧдчанлун. Чужан 

сиктӧ, гортӧ воӧм мортлӧн шуда сьӧлӧмкылӧмъяс. Серпасъяс отсӧгӧн найӧс восьтӧм. 

Содтӧд лыддьӧм. «Ас сиктын быттьӧ югдӧ синмӧй», «Ме бара Гарьяын», 

«Мыйла муса мем», ас бӧрйӧм серти кывбуръяс. «Пармаын вошӧм БТР». 

Литература теория. Философия нога гижӧд. Иносказание (тӧдӧмлун 

джудждӧдӧм).  

А. Ульянов. Гижысьлӧн олан туй да творчество.  

«Ӧтка пиян». Сиктса нывбабалӧн судьба. Ӧтка пиянлӧн – Иванлӧн да 

Ӧлексейлӧн – ва ньылыд кывтӧм ва кодь олӧм. Авторлӧн видзӧдлас, гижӧд сюрӧсын да 

тэчасногын сылӧн тыдовтчӧм. Висьт помлӧн тӧдчанлун.  

«Сьӧд ар». Ӧнія сикт да сиктса олысьяс. Петырлӧн мамыскӧд да чужан 

сиктыскӧд орӧдны позьтӧм йитӧд. Торъя мортлӧн да дзонь войтырлӧн трагедия. Сикт 

бырӧдысьяслӧн образъяс. Ывлавыв серпасъяслӧн морт олӧмкӧд йитӧд. Висьт нимлӧн 

вежӧртас. 

Содтӧд лыддьӧм.А.Ульянов. Вичко да дуб. Финн- угор гижысьяслӧн 

публицистика гижӧдъяс. 

Литература теория. Художествоа гижӧдын висьталысьлӧн да геройлӧн 

виджӧдласъяс ӧтувтчӧм, абу ас веськыд сёрни (тӧдӧмлун джудждӧдӧм). 

А.Попов. Гижысьлӧн олан туй да творчество.  

 «Мыйсяма йӧз». Ӧнія сиктлысь гажтӧм да шуштӧм олӧмсӧ пьесаын 

петкӧдлӧм. Геройлӧн (Петырлӧн) олӧмсӧ вежны зільӧм. Мортлӧн вермӧм да вермытӧмлун 

йылысь авторлӧн мӧвпалӧм. Драмаын ортсыса да пытшкӧсса вен гӧрддзасьӧм. Серпаса 

посниторъяслӧн тӧдчанлун.  

 «Аддзысьлӧмъяс». 1930-40-ӧд воясдырся олӧм. Сӧвет муын мортӧс немӧстӧм- 

талялӧм. «Вӧльнӧй» олысьясӧс шыш туйӧ видзӧм. Максим судьба пыр Россияса 

олысьлысь олан туйсӧ петкӧдлӧм. Олӧмысь мисьтӧм здукъяс натурализм ногӧн 

серпасалӧм.  



Содтӧд лыддьӧм. А.Попов «Туналӧм ордым», «Небыд гын сапӧг» 

Литература теория.Драма кыдз жанр (тӧдӧмлун джудждӧдӧм). Драма 

гижӧдын авторлӧн тыдовтчӧм. Гижӧдлысь сюрӧса мӧвпсӧ восьтӧмын ремаркаяслӧн 

тӧдчанлун. 

М.Елькин. Гижысьлӧн олан туй да творчество. М.А. Елькин поэзияын вӧр- ва 

да муслун тема. 

«Казьтылӧм». Лирика геройлӧн сям, ловру. Челядьдырысь медся шуда здукъяс 

казьтылӧм. Кывбурлӧн тэчас. 

«Бать паметьлы». Чужанін понда майшасьӧм. Чужанінлӧн да бать паметьлӧн 

куслытӧм би.  

«Сотӧ рассӧ ньӧжйӧникӧн арыс». Зарни арлӧн рӧмъяс, мортлы козьналӧм 

сьӧлӧмкылӧмъяс. Ар – мичлун колльӧдан, ылі туйӧ петан кад. Метафоралӧн вежӧртас.  

«Лолӧс сотан тайӧ бисьыс» Чужанін понда ыджыд дой. Войдӧр да ӧнія кад 

шымыртӧм.  

«Гожся веж вылас на гӧрдӧн, рудӧн, вижӧн» Кывбурын ар рӧмъяса серпасъяс 

да сьӧлӧмкылӧмъяс. Кык визя строфалӧн (двустишиелӧн) аслыспӧлӧслун.  

Содтӧд лыддьӧм. «Берба», «Ыджыд лун», «Асъя зэр», «Пырӧ шондіыс лыӧ и 

вемӧ», «Кутшӧм югыд тӧлысьыс да матын» да ас бӧрйӧм серти мукӧд кывбур. 

Е.Рочев. Гижысьлӧн олан туй да творчество.  

 «Дзолюк» (бӧрйӧм юкӧнъяс). Е.В.Рочев творчествоын тундралӧн серпасъяс, 

сэтчӧс войтырлӧн аслыссикас олӧм. Вӧр-ва видзӧм да нравственносьт проблемаясӧн 

йитчӧм. Виктор Канев – тундралӧн быдтас. Кӧрпилӧн сьӧлӧм вӧрзьӧдана мич, йӧз дінӧ 

сибыдлун. Браконьеръяслӧн олӧм жуглӧм. Цивилизация коланлун йылысь мӧвпалӧм.  

«Тер Мишлӧн висьтасьӧм». Тер Миш – тундраын, войвыв вӧр-ва пӧвстын 

сӧвмӧм мортлӧн образ. Тер Мишлӧн аслыспӧлӧс видзӧдласъяс да сёрни, сы гӧгӧрса 

йӧзысь торъялӧм. Геройлӧн да авторлӧн нюм. 

«Сӧмын милицияӧ эн сюрӧдчы». Тундраын да карын олысьясӧс орччӧдӧм. 

Федэрлэн образ, тундраын быдмӧм мортлӧн пытшкӧсса мичлун, йӧзлысь бурторсӧ 

казявны сямлун. Карса олӧмлӧн сер. Карсаяслӧн образъяс, сиктын быдмӧм Сямтомовлысь 

мортлунсӧ налы паныд сувтӧдӧм.  

Содтӧд лыддьӧм.Е. Рочев «Батьлӧн ордым» «Кутшӧмӧсь асьным» «Орӧдӧм 

вужъя войтыр»   

В.Е. Напалков. Гижысьлӧн олан туй да творчество. 

 «Ме тэнӧ радейта». Войнабӧрся сиктын олӧм. Том йӧз сьӧлӧмын медводдза 

муслун чужӧм. Геройяслысь кыпыд кылӧмъяссӧ да олӧмысь курыдкӧрсӧ петкӧдлӧм.  



Содтӧд лыддьӧм.«Прӧстит, Аньтусь» повесьт; «Мам», «еджыд кымӧр – нистӧм 

вурун», «Прӧстит, бать, коми пармалӧн пи», «Менам парма» кывбуръяс. 

В.Иванова «Сэтӧра варенньӧ». Ӧнія мортлӧн сьӧлӧмтӧмлун, робот ногӧн 

олӧмсӧ олӧм. Иванлӧн мыж. Висьтлӧн восьса финал. 

 «Пӧлӧс бока кӧвдум». Война кадӧ сӧвмӧм мортлӧн этш, нянь пӧжалысь аньлӧн 

тшыг олӧм, ӧткӧн быдтысьӧм, сьӧкыдлунъяс венӧм. Микол Дунялӧн быдтасъяс. Быдмысь 

йӧзӧ эскӧм. 

Е.Козлова «Мича Васька». Клава чой йылысь висьтасьысьлӧн сьӧлӧмсянь 

сёрни. Клавалысь, бур сьӧлӧма мортлысь, образсӧ восьтӧм- сӧвмӧдӧм. Висьтын югыд да 

нор сьӧлӧмкылӧмъяслӧн ӧтувтчӧм. Сёрнитанногын висьтасьысьлӧн тыдовтчӧм.  

Содтӧд лыддьӧм.Е.Козлова «Озъя керӧсанӧй» 

Н.А. Обрезкова «Кутшӧм небыдӧсь мамлӧн киясыс», «Бабӧ, висьтав меным», 

«Бара талун быттьӧ ловйӧн аддза», «Бабӧлы». Морт олӧмын меддонаыс. Мамлӧн да 

баблӧн пайыс мортӧс быдтӧмын. Лирика героиняӧн асьсӧ олӧм вӧсна кывкутысьӧн, 

олӧмсӧ водзӧ нуӧдысьӧн кылӧм. 

«Коркӧ воан гортад ыджыд мортӧн». Морт да чужанін. Ассьыд чужан позтӧ 

пыдди пуктӧм, сылы копыртчӧм. Олӧмысь серпаслӧн абу вежӧртас. 

«Эмӧсь кывбуръяс». Поэзиялысь олан туйсӧ ас ногӧн аддзӧм, кылӧм да 

вежӧртӧм. Кывбурлӧн ритм. Поэтическӧй синтаксислӧн аслыспӧлӧслун.  

«Кӧсъян, висьтала», «Тэнад синъяс рӧма» кывбуръясын радейтысь нывбабалӧн 

олӧм кылӧм. Джуджыд, помтӧм чувство. 

Содтӧд лыддьӧм.«Уна рӧма сикӧтш» кывбур чукӧрысь финн- угор 

гижысьяслӧн кывбуръяс.  

А.М. Лужиков поэзияын шӧр мотивъяс да образъяс. 20-ӧд нэм помӧ олысь 

мортлӧн олӧм кылӧмыс, лов шыыс. Ас войтырлысь история, мифъяс, фольклор тӧд вылын 

кутӧмӧн кывбуръяс лӧсьӧдӧм. Лирика геройлӧн ас дорас кывзысьӧм. Лирика геройӧс 

кытшалысь мирлӧн мичлун да ловпытшса югыдлун.  

«Талун кывбуръясӧй норӧсь». Кывбурын лирика геройлӧн сьӧлӧм дой. 

Тӧрытъя да талунъя кылӧмъясын торъялӧмъяс. Кывбурлӧн юргӧм. 

«Вӧрса ёльын ваыс юмов». Кывбурлӧн мӧвпалана ру. Кывбур тэчаслӧн 

аслыспӧлӧслун, риторика юалӧм, антитеза, иносказание. 

«Шуӧм кывным муӧ усьӧ». Шуӧм кыв образлӧн вежӧртас. Кыв – коми олӧм 

ӧтувтысь, ставсӧ вердысь- йитысь вын. 

«И збыль мӧй- сійӧ кадыс матын». Кывбурын коми олӧм кусӧм 

йылысьсьӧлӧмсянь шогсьӧм. Риторическӧй юалӧмъяслӧн эмоциональнӧй вын.  



Содтӧд лыддьӧм.«Кӧсъян тӧдны менсьым олӧм», «Мамӧн мыськӧм керка 

шӧрын», «Воӧм пелысь – сьӧлӧм ыджда розъя», «Сьӧлӧм кыпӧдчывлас мусьыс», «Чужан 

пельӧсӧй вичко кодь югыд», «Быттьӧ вӧймӧм крестъяс» да ас бӧрйӧм серти мукӧд кывбур.  

Литература теория. Серпасаланногъяс йылысь тӧдӧмлун джудждӧдӧм 

(метафора, гипербола, антитеза, иносказание да мукӧд) 

А. Полугрудов «Пакула», «Йиркап».  

«Пакула». Мукӧд йӧзысь Ӧльӧксанлӧн торъялӧм. Ӧльӧксанлӧн киподтуй, йӧзӧс 

шемӧсмӧдны зільӧм. Йӧзлысь пыдди пуктӧм да вежавидзӧм шедӧдӧм. Мортлӧн шуд 

йылысь авторлӧн мӧвпалӧм. 

«Йиркап». Йӧзкостса преданиелӧн выльмӧдӧм вежӧртас. Йиркапын бурыс да 

лёкыс. Йиркап да йӧз. Геройлӧн ӧткалун, ас пытшкысь мелілун виӧм. Йиркаптӧм му выв. 

Ас пу да ас пу корсьӧмлӧн вежӧртас. 

Талунъя дженьыд прозаысь 

Е.В.Козлов. «Вӧрса тыяс», «Байдкоръяс», «Ичӧт ключьяс», «Вой сён». 

Гижӧдъяслӧн дженьыдлун да мичлун, лирика кывбурлань мунӧм. Проза гижӧдын лирика 

герой, сылын кыпыд лов. Е.В.Козловлӧн гижӧдсер. 

И.Белых «Тшытшлӧм пожӧмъяс», «Сэні ылын- ылын», «Медводдза лым», 

«Арся бияс». Челядьдыр – морт олӧмын медшуда да медтӧдчана кад. Чужанінкӧд орӧдны 

позьтӧм йитӧд. Висьтасьысьлӧн кыв. Лирикалы лӧсяланторъяс проза гижӧдын. 

Висьтасьысьлӧн да гижысьлӧн образъяс.  

Ю.Яковлев «Ӧдэй баб», «Юсь-дзодзӧг», «Патера», «Ыджыд грек». Олӧм 

серпасъяс. Пӧрысь йӧзӧс пыдди пуктӧм, на йылысь сьӧлӧмсянь висьтасьӧм. Коркӧ 

олӧмаяслӧн да ӧнія йӧзлӧн полтӧса йитӧд. 

О.Уляшев «Ош», «Бипур», «Воййыв». Йӧзкостса сюжетъяс вылӧ подуласьӧм. 

Гижӧдъяслӧн кыв. Йӧзкостса висьтасянногӧн литература гижӧдын вӧдитчӧм. Авторлӧн 

«дзебсьӧм» кыдз художествоа приём. Олӧм йылысь философия нога мӧвпалӧм.  

Коми республикаса роч гижысьяслӧн творчествоысь 

Д.Фролов «Шарик», «Лов», «Тӧвся сиктлӧн унмыс быттьӧ быртӧм», «А 

пармаыслы важ моз на ас морт ме» 

«Шарик». Поэт да сылӧн вомъёрт – пытшӧсь шарик – талунъя олӧмын. Понкӧд 

чӧв диалог. Поэтлӧн ӧткалун. 

«Лов». Верстьӧ поэт да сылӧн том лов. Вильыш лов – поэтлысь олӧмсӧ да 

поэзиясӧ югдӧдысь. 



«Тӧвся сиктлӧн унмыс быттьӧ быртӧм». Сиктын быдмӧм мортлы бура тӧдса да 

дона серпас. Пач ломтӧм – муюгыдсӧ садьмӧдӧм. Зонка йылысь сёрниын лирика геройлӧн 

тыдовтчӧм. 

С.Журавлёв «Вежӧма». Драмалӧн персонажъяс: Мишӧ да том йӧз. Мишӧлӧн 

ыкшасьӧм, ошкӧ пӧртсьӧм. Сиктсаяслӧн да мишӧлӧн олан руыс зонлӧн вӧтын. Вӧтлӧн да 

вемӧслӧн гартчӧм, геройлӧн мортлунсӧ шедӧдӧм. Пытшкӧсса венсӧ ортсы вен пыр 

восьтӧм. 

Е.Габова «Ур ку пась». Юркалӧн да Наткалӧн образъяс. Медводдза радейтчӧм 

пестысьм, сійӧс дӧзьӧритны велӧдчӧм. 

Томъяслӧн поэзияысь 

Е.В. Ельцова кывбуръясын том, сӧвмысь мортлӧн лов шы. Олӧмысь шоглунсӧ 

ёся кылӧм. Метафораяслӧн эмоциональнӧй вын. Шӧр мотивъяс: ӧткалун, олӧмын ин 

корсьӧм, челядьдырысь гажтӧмтчӧм, туй.  

«Гижны эськӧ кывбур». Поэт да поэзия – куслытӧм тема. Тима Вень, Илля Вась 

кывбуръяскӧд йитӧд. Авторлӧн ас видзӧдлас, ас ногӧн шог- гаж восьтӧм. 

«Ме тіянлы вӧтаси». Кывбурын лирика геройлӧн тайӧ мирас асьсӧ кылӧм. Вӧт 

мотив. Ӧткӧн туйті мунӧм мотив. 

«Косьмӧм дзоридзьяс кын пызан вылын». Кывбурын унаысь шуӧмлӧн вын. 

Олӧмын коланатор воштӧм мотив. Косьмӧм дзоридзьяс образлӧн символ нога вежӧртас.  

«Гытсан». Лирика геройлӧн кӧсйӧмъяс, виччысьӧмъяс да олӧмӧ найӧс пӧртӧм. 

«Качысь гытсан» образлӧн метафораа вежӧртас. 

Содтӧд дыддьӧм. А. Ельцова. «Ме тэын ола, и тэын кула» «Тэнад сьӧлӧмӧ 

туй», «Стӧкан пыдӧсын кӧдзалӧм чай», «Асъя гӧсть» да ас бӧрйӧм серти кывбуръяс. 

Описание места учебного предмета в учебном плане 

                                                    Велöдöмын тшупöдъяс  

 

2015-2016 вояссянь велӧдчан во кадколастся учебнӧй планӧ и календарнӧй учебнӧй 

графикӧ(школа приказ серти) пыртӧмаӧсь вежсьӧмъяс:2015-2016 в. 10-ӧд класс кутас 

велӧдчыны 36 вежон (72 час), а 11-ӧд класс 35 вежон (70 час); 2016-2017 в. 10 класс 

велӧдчӧ 36 вежон(72 час),а 11 класс 34 вежон(68 час). Коми литература велöдöмлы 10-11-

öд классын национальнöй программа серти сетöма   час вежоннас. 

 

Тематическӧй планирование. 

10 класс 

№ п/п Наименование разделов и тем 

Количество 

часов 

 Коми литература ХХ нэмын  

1 Пыртöд. Коми литература кызьöд нэмын. 1 

2 Обзор. 30-50 вояс. Поэзия. 1 

3 30-50-öд воясся прозалöн вермöмъяс. 1 

4 Драматургия. 1 



5 Литературоведение. А.А.Попов, А.А.Вежев. Куратоведение. 1 

6 

П.Г.Доронин – гижысь, фольклорист, литературнöй критик, 

историк. 

1 

7 

П.Г.Доронинлöн гижöдъяс. «Парма сьöлöмын» - медводдза 

коми роман. 

1 

8 Гижöдын ХХ-д нэм пансигöн йöзлысь олöм серпасалöм. 1 

9 

Коми старообрядечьяслöн важ олöмысь серпасъяс, 

семьяпытшса «устав». 

1 

10 

Геройяслысь морттуйсö да олöм вылö  видзöдласъяссö 

восьтöм. 

1 

11 Романын историяысь уна пöлöс серпасъяс. 1 

12 

Гижöдлöн кыв, юморлöн места, 1930-öд воясся литератураын 

ин. 

1 

13 Г.П.Доронин творчество серти гижöда удж кежлö лöсьöдчöм. 1 

14 

Сочинение. «Парма сьöлöмын» - коми йöзлöн быдлунъя олöм 

йылысь гижöд. 

1 

15 В.В.Юхнинлöн олан туй да творчество. 1 

16 «Д¡нъёльса вöрпункт» повесьт. Вöр лэдзöм тема. 1 

17 В.В.Юхнин. «Алöй лента» роман. 1 

18 

Гижöдын ХХ-öд нэм заводитчигöн коми войтырлысь оласног 

серпасалöм. 

1 

19 Покров лун -  вöралысьяслöн праздник. 1 

20 

Уна сикас характеръяс тэчöмын гижысьлöн вермöмъяс. 

Ошлапов да Сирвойтов котыръяс. 

1 

21 Коми муын промышленность чужöм-сöвмöм. 1 

22 

Романын коми йöзлöн традицияяс да обычайяс. Гижöдлöн 

фольклоркöд йитöд. 

1 

23 

Социальнöй конфликт сöвмöм, коми йöзлöн ас вöсна сулавны 

велöдчöм. 

1 

24 Сочинение кежлö лöсьöдчöм. 1 

25 «Алöй лента» роман серти кывкöрталана удж. 1 

26 Содтöд лыддьысьöм. «Тундраса бияс» роман. 1 

27 Я.М.Рочев. Гижысьлöн олан туй да творчество. 1 

28 Я. М.Рочевлöн трилогия. 1 

29 «Кык друг» роман. 1 

30 

ХХ-öд нэмö пыригöн войвывса комияслöн да ненечьяслöн 

олöмысь жугыль серпасъяс. 

1 

31 Романса шöр геройяслöн сьöкыд быдмöм- верстяммöм. 1 

32 

Профессиональнöй революционеръяс да том йöзлöн олан 

ордым. 

1 

33 Озыръяслöн олан сям. Авторлöн налы дон сетöм. 1 

34 Гижöдын йöз олöмысь бурторъяс да лёкторъяс серпасалöм. 1 

35 

Я.М.Рочев. «Изьва гызьö» роман. Гражданскöй войнадырся 

кад серпасалöм. 

1 

36 «Му вежöм» - трилогиялöн коймöд юкöн. 1 

37 Зачётнöй удж.  1 

38 Творческöй удж кежлö дасьтысьöм. 1 

39 

Гижöда удж. «Геня Дуркин да Вася Манзадей – коми 

литератураын тöдчана геройяс. 

1 

40 А.П.Размыслов – поэт-лирик, поэт-воин. 1 

41 «Рытъя кыа лöнькöд тэ он рöдмы» лирическöй цикл. 1 



42 

«Медводдза любов» поэмаын лирическöй да эпическöй 

нырвизьяс. 

1 

43 Гижöдын öтчыд овлысь радейтчöм кыпöдöм-ышöдöм. 1 

44 Поэмаын лирическöй отступлениеяс. Лирика герой. 1 

45 Г.А.Фёдоров –Коми республикаса Народнöй гижысь. 1 

46 Г.А.Фёдоровлöн висьтъяс да повесьтъяс. 1 

47 «Сиктса асыв» - медводдза коми повесьт. 1 

48 Му вежан кадлöн образ. 1 

49 Гижöдъясын коми йöз олöмысь сьöлöмö мöрччана серпасъяс.  1 

50 Г.А.Фёдоров гижöдъясын вöр-ва серпасъяс. 1 

51 Война кадся литература. 1 

52 

Я.И.Чупровлöн мыла кывбуръяс да сьыланкывъяс. «Сальö 

Микулай» мойд. 

1 

53 Коми литература 1946-59-öд воясö. 1 

54 Войнабöрся драматургия. Лирическöй комедия. 1 

55 Поэзия. Поэт-фронтовикъяс да том гижысьяс. 1 

56 

Проза. И.В.Изъюровлöн 50-öд воясся том йöз йылысь 

гижöдъяс. 

1 

57 Творческöй удж. Бöрйöм гижöд видлалöм. 1 

58 Обзорнöй тема серти кывкöрталöмъяс. 1 

59 С.А.Попов – Коми республикаса Народнöй поэт. 1 

60 С.А.Попов творчествоын вöр-ва тема. 1 

61 

Гижöдъясын коми аньлöн судьба йылысь мöвпалöм. «Машук» 

поэмаын нывбабалöн образ. 

1 

62 «Вой кодзувлань туй» поэма. 1 

63 Гижöдын В.А. Русановлöн образ. 1 

64 

С.А.Попов творчествоын героическöй да лирическöй визьяс. 

Вочакыв вылын уджалöм. 

1 

65 Ф.В.Щербаков – кывбуръяс, сонетъяс тэчысь  «емваса колип». 1 

66 

И.М.Вавилинлöн кывбуръяс,поэмаяс,сатира 

гижöдъяс,кывбура фельетонъяс.  

1 

67 

Н.М.Дьяконов. Театркöд йитчöм олöм,драма гижöдъяс, налöн 

сценавывса судьба. 

1 

68 

«Свадьба приданнöйöн».Сöветскöй морт олöмын уджлöн 

ыджыд тöдчанлун. 

1 

69 

В.Д.Леканов «Удоратинъяс»  пьеса. Ыджыд нравственной 

проблемаяс кыподом 

1 

70 

Йозлысь мывкыдлун да авторитет ошком, радейтана уджлы 

вын да сямлун сетом 

1 

71 Вося контрольнöй удж. 1 

72 

Кывкöрталöмъяс. Коми литератураын выль нимъяс, выль 

петасъяс. «Войвыв кодзув» , «Арт» журнал лист бокъяс. 

1 

 

1 

 

11 класс 

№ п/п Наименование разделов и тем 

Количество 

часов 

 Пыртöд.  

1 Водзкыв. 60-80-öд вояс. Коми мулöн общественнöй, 

экономическöй да культурнöй олöм 

1 



 Коми литература 1960-öд вояссянь öн¡я кадöдз.  

2 Обзор. Литератураын ыджыд вежсьöмъяс. Мортлöн быдлунъя 

олöм да тöждъяс дорö шыöдчöм. Поэзия. 

1 

3 Проза. Б.Ф. Шаховлöн гижöдъяс. 1 

4 Драматургия. Лирическöй комедия. Александр Ларев. 1 

5 Историческöй, героическöй, социальнöй драма. 1 

6 Коми литература 90-öд воясö.Лирика. 1 

7 Проза. Вöр-ва да морт. О.И.Уляшов. 1 

8 Драматургия. Фольклор подув вылын тэчöм гижöдъяс. 1 

9 Кывкöртöдъяс. Обзор тема серти юалöмъяс вылö вочакывъяс. 1 

10 И.Г.Торопов – Коми республикаса Народнöй гижысь. 1 

11 И.Г.Тороповлöн «мелехинскöй цикл». 1 

12 «Регыд дас квайт» повесьт. 1 

13 Гижöдын ВОв кадся удж серпасалöм. Миян сиктса татшöм 

йöз.  

1 

14 Война кадö мортöс жалитöм проблема видлалöм. 1 

15 Том нывбабаяслöн судьба йылысь мöвпалöм. Томъяслöн 

верстяммöм да асвежöртöм. 

1 

16 И.Г.Торопов «Т¡янлы водзö овны» повесьт. 1 

17 Войнабöрся сьöкыд кад серпасалöм. Вöр кылöдан уджъяс. 

Казьтылöмъяс. 

1 

18 Повесьтын олöма йöзлöн томъяс вöсна тöждысьöм. 1 

19 И.Г.Торопов гижöдъясын вöр-ва серпасъяс. Вöр-ва видзöм 

йылысь мöвпъяс. 

1 

20 Гижöда удж кежлö дасьтысьöм. 1 

21 И.Г.Торопов творчество серти кывкöрталана удж. 1 

22 Г.А.Юшков – 60-90-öд воясса медтöдчана коми гижысьяс 

пöвстысь öти. 

1 

23 Г.А.Юшков – поэт. Кывбура гижöдъяс видлалöм. 1 

24 Г.А.Юшков – драматург. Пьесаяслöн темаяс. 1 

25 «Кыськö тай эмöсь» тешын сизимдасöд вояс серпасалöм. 

Сатира да шмонь. 

1 

26 Тешын Даньö Иванлöн образ. Мортлöн гражданскöй 

активносьт. 

1 

27 Г.А.Юшков – проза гижысь. Висьтъяс, повесьтъяс.   1 

28 «Бива».Комияслысь войдöр олöмсö художествоа вежöртöм да 

серпасалöм. 

1 

29 Г.А.Юшков. «Чугра» роман. Чугралöн образ. 1 

30 Романлöн уна визя сюжет. 1 

31 Гижöдын Бажуковъяс котырлöн судьба, кык поколениелöн 

трагедия. 

1 

32 Нывбабаяслöн характеръяс. Виринея,Ревекка.Сьöкыдлунъяс 

венан вынйöр. 

1 

33 Войвывлысь озырлун босьтöм да аскиа лун вöсна кывкутöм. 

Тихомиров,Самарин. 

1 

34 Г.А.Юшков гижöдъясын Коми му вылын олысьяслöн 

традицияяс. 

1 

35 «Чугра» романлöн аслыспöлöслун. Кыв да стиль. 1 

36 Кывкöрталöмъяс. Г.А.Юшков творчество серти гижöда удж. 1 

37 А.Е.Ванеев – поэт да учёнöй. Олан да гижан туй. 1 

38 Кывбуръясын олöм йылысь мöвпалöм. 1 



39 А.Е.Ванеевлöн сонетъяс. Радейтчöм тема. 1 

40 «Чужан сиктöй менам» сонетъяслöн гöрöд. 1 

41 Чужан му да сэн¡ олысь йöз – гижысь творчествоын медшöр 

визь. 

1 

42 П.Ф.Шахов. Гижысьлöн олан туй да творчество. 1 

43 «Мыйла олам, мыйла колам» повесьт. Сиктса йöзлöн ортсы да 

пытшкöссса олöм. 

1 

44 Шöр геройлöн олан сям йылысь сёрни- мöвпъяс. 1 

45 Повесьтлöн аслыспöлöс тэчас, нюмсера кыв. 1 

46 Творческöй удж. 1 

47 В.А.Попов -  Изьва муысь петöм гижысь. 1 

48 Чужан¡нлы сиöм кывбуръяс. 1 

49 «Сьыл¡сны бабаяс, сьыл¡сны» поэма. ВОв кадö нывбабалысь 

олöм серпасалöм. 

1 

50 Символ нога образъяс. 1 

51 Н.Н.Куратова – нывбаба- прозаик. 1 

52 «Куим вожа тополь» повесьт. Радейтчöм да морт шуд йылысь 

мöвпалöм. 

1 

53 Нывбаба образъяслöн аслыспöлöслун: талунъя лунöн олысь                 

Сандра да кывкутысь Галина. 

1 

54 «Батьяс йылысь висьт». Рая олöмын шуда да шудтöм здукъяс. 1 

55 Н.Н.Куратовалöн творчество серти гижöда удж. 1 

56 Е.В.Рочев творчествоын тундра серпасъяс, войтырлöн 

аслыссикас олöм. «Батьлöн ордым» повесьт. 

1 

57 «Дзолюк». Кöр видзысьлöн образ. Вöр-ва видзöм да 

нравственносьт проблемаяслöн йитчöм. 

1 

58 И.Г.Торопов. «Нёльöн войся бипур дорын». Морт да канму 

тема. 

1 

59 Г.В.Бутырева поэзиялöн аслыспöлöслун. Верлибр. 1 

60 В.В.Тиминлöн кывбуръяс. Философия нога гижöд. 1 

61 М.А.Елькин поэзияын вöр-ва да муслун тема. 1 

62 Е.В.Козлов кывбуръясын элегия нога мотивъяс. 1 

63 Н.А.Обрезкова кывбуръясын лирика геройлöн сöстöм лов. 1 

64 А.М.Лужиков поэзияын шöр мотивъяс да образъяс. 1 

65 Коми республикаса роч гижысьяслöн творчествоысь. 

Е.В.Габова, С.В.Журавлёв,Д.В.Фролов,А.В.Суворов. 

1 

66 Томъяслöн поэзияысь. Е.В.Ельцова кывуръясын том мортлöн 

лов шы. Олöмысь шоглунсö ёся кылöм. 

1 

67 Вося контрольнöй удж. 1 

68 Кывкöрталöмъяс.  Коми литературалöн сöвман туйяс да аскиа 

лун. Коми газет-журнал. 

1 

 

 

                  10 классын велőдчысьяслőн тőдőмлунъяс да кужőмлунъяс 
                              Велőдчысьяслы колő тőдны: 

- велőдőм произведениелысь сюжет, композиция, образъяслысь система; 

-типичность йылысь; 

- писатель стильлысь аслыспőлőслунсő; 

- лирическőй герой, реализм йылысь; 

- роман понятие; 

- наизусть велőдőм вылő сетőм текстъяс. 



 

                             Велőдчысьяслы колő кужны: 

- тőдмавны сюжет элементъяслысь, композициялысь, образъяс системалысь да кывлőн 

изобразительно- выразительнőй средствояслысь могсő (гижőдын найőс őта – мőдсьыс 

торйőдны позьтőмлунсő); 

-петкőдлыны авторлысь геройяс да событиеяс донъялőм; 

-аддзыны гижысьлысь олőм вылő видзőдлассő; 

- выразительнőя лыддьыны произведениеяс да сэтысь юкőнъяс , наизустьяс; 

- лőсьőдны план, тезис, конспект литературно – критическőй, публицистическőй статьяяс 

да учитель лекция серти; 

- гижны литературнőй доклад, реферат (некымын гижőд серти); 

- вőдитчыны справочнőй литератураőн. 

 

 

                         11 классын тőдőмлунъяс да кужőмлунъяс 

                                       Велőдчысьяслы колő тőдны: 

-гижőдын петкőдлőм кадлысь аслыспőлőслунсő; 

-коми литература сőвмőмлысь этапъяссő; 

-тőдчана коми гижысьяслысь олан да творческőй туйсő; 

-художественнőй гижőдъяслысь текстсő; 

-сюжет, композициялысь аслыспőлőслунсő, художественнőй образъяслысь системасő, 

геройяслысь типичностьсő; 

-литературнőй характер, литературнőй тип, народность, писательлысь стиль; 

-коми литературалысь жанръяссő (эпос,лирика, драма). 

                                Велőдчысьяслы колő кужны: 

-анализируйтны гижőдсő сылысь идейно-художественнőй салыспőлőслунсő тőд вылын 

кутőмőн; 

-аддзыныгижőдын кыпőдőм проблемаяссő; 

-сёрнитны сюжет, композиция, образъяслőн система да изобразительнőй средствояс 

йылысь; 

-подулавны ассьыс мőвпсő гижőддонъялігőн; 

-характеризуйтны геройясőс найőс орччőдőмőн; 

-выразительнőя лыддьыны гижőдсő; 

-лőсьőдны устнőй да гижőмőн висьталőмлы план; 

-őти либő некымын произведение серти вőчны (устнő да гижőмőн) проблемнőй характера 

сочинение- рассуждение; 

-лőсьőдны литературнőй доклад либő реферат; 

-гижны рецензия книга, кинофильм, телепередача, спектакль да картина вылő.  

 

 

 
X-XI КЛАССЪЯССА ВЕЛÖДЧЫСЬЯСЛЫСЬ КОМИ ЛИТЕРАТУРАЫСЬ ТÖДÖМЛУНЪЯС ДА 

КУЖАНЛУНЪЯС ДОНЪЯЛÖМ 

 

1. Кыдзи донъявны вомгора вочакыв 

 

Велöдчысьлысь вомгора вочакыв донъялiгöн колö кутны тöд вылын татшöмтор: 

– тырвыйö-ö да колана ногöн-ö вочавидзис; 

– бура-ö гöгöрвоис материалсö; 

– кыдзи сёрнитiс. 

«5» пуктыссьö сэк, кор велöдчысь: 

– тыр-бура восьтö велöдöмторсö; 



– пыдiа да паськыда вежöртö материалсö, подулалö ассьыс висьталöмсö, вайöдö 

колана видлöгъяс учебникысь да ассянь; 

– висьталö материалсö сьöрсьöн-бöрсьöн, литературнöй кывйöн. 

«4» пуктыссьö сэк, кор велöдчысьлöн вочакывйыс бур, но та дырйи эм 1-2 

тырмытöмтор висьталан пöрадокын да кывйын. 

«3» пуктыссьö сэк, кор велöдчысь тöдö и гöгöрвоö велöдöмторсö, но эмöсь татшöм 

тырмытöмторъяс: 

– оз тырвыйö висьтав велöдöмторйыслысь сюрöссö да оз стöча тöд литература 

теория; 

– оз вермы бура подулавны ассьыс мöвпъяссö да вайöдны ассяньыс видлöгъяс; 

– дзугыштö висьталан пöрадоксö. 

Тайö индöм тырмытöмторъясыс оз мешайтны велöдысьлы гöгöрвоны выль материал. 

«2» пуктыссьö сэк, кор велöдчысь оз тöд велöдöм темалысь ыджыдджык юкöнсö, 

кыдзсюрö висьталö велöдöмторсö, сёрниын тырмытöмторъяс дзугöны висьталанторлысь 

вежöртассö, ставыс тайö мешайтö велöдчысьлы гöгöрвоны выль материалсö. 

«5», «4», «3» оценкаяс вермöны пуктыссьыны оз сöмын  öти вочакывйысь (кор 

тöдöмлунъяс петкöдлöм вылö велöдчысьлы öтпырйö сетсьö кутшöмкö кад), но и 

некымынысь, найöс кö велöдчысь сетö урок чöжöн. 

 

2. Кыдзи донъявны лыддьысьöм да юрысь висьталöм  
 

          Лыддьысьöм донъялiгöн колö кутны тöд вылын, бура-ö велöдчысь лыддис текстсö 

(колана шуанногöн да костъясöн). Юрысь висьталiгöн пыдди пуктыссьö художествоа 

текстлысь содержаниесö бура гöгöрвоöм да сьöлöмсянь висьтавны кужöм. Юрысь 

висьталöм отсалö велöдчысьяслы бурджыка гöгöрвоны текстлысь пытшкöссö, сöвмöдö 

сёрнисö, велöдö петкöдлыны сьöлöм кылöмъяссö. Сiдзкö, татшöм висьталöм донъялiгöн 

колö артыштны челядь сёрнитанноглысь да мöвпаланноглысь сямсö, шуанногсö, колана 

юкöнъяс да кывъяс тöдчöдны кужöмсö. 

«5»пуктыссьö, велöдчысь кö кужö ясыда да сьöлöмсянь лыддьыны; шуанногнас 

петкöдлыны гижöд гöгöрвоöмсö. 

 «4»пуктыссьöпöшти татшöм жö лыддьöмысь, но та дырйи велöдчысь öти-кыкысь 

дзугсьö, оз дзик колана ногöн вöч костъяс да торкыштö шуанногсö. 

 «3»пуктыссьö, велöдчысь кö оз сяммы лыддьыны бура, висьталiгöн дзугö текстсö, 

тэрмасьö либö вывтi ньöжйö висьталö, колялö юкöнъяс.  

«2»пуктыссьö, велöдчысьлöн кö абу сöвмöма лыддьысян сямыс (лыддьö вывтi 

ньöжйö да öти ногöн, ёна дзугсялö, «ньылалö» кывъяссö). 

 

3. Кыдзи донъявны художествоа гижöд видлалöм  

 

X–XI классъясын 

 

«5» пуктыссьö, сэк кор велöдчысь: 

– бура тöдö художествоа гижöдыслысь сюрöссö да колана ногöн восьтö шöр мöвпсö; 

– бура гöгöрвоö гижöдыслысь мичлунсö, серпасалунсö, тöдчанлунсö да кужö та 

йылысь лöсьыда висьтавны; 

– гижысьлысь олöмсö да гижан туйсö йитö эпохаыскöд, войтыр олöмын торъя 

кадколастъяскöд; 

– петкöдлö бур тöдöмлунъяс литература теорияысь; 

– вочавидзö мичаа, стöча, тырвыйö, сьöрсьöн-бöрсьöн мöвпъяссö висьталöмöн, 

кужö вайöдны колана цитатаяс,  вöчö кывкöртöдъяс. 

«4» пуктыссьö, пöшти татшöм жö вочакывйысь, но велöдчысь кö та дырйи: 

– оз вермы вайöдны став колана видлöгсö; 



– оз тырвыйö вöдитчы велöдöм литература терминъясöн. 

 «3» пуктыссьö, велöдчысь кö тöдö гижöдсö, но  

- оз пыдди пукты быд юкöнлысь да приемлысь коланлунсö,  

-оз пыдiа гöгöрво геролйяслысь ловрусö да лоöмторъяслысь помкаяссö,  

– оз вöдитчы велöдöм литература терминъясöн; 

– дзугсялö висьталiгöн; торкалö вочавовидзöмыслысь стильсö.  

«2» пуктыссьö, велöдчысь кö омöля тöдö либö оз тöд гижöдыслысь сюрöссö, оз 

гöгöрво сылысь сюрöса мöвпсö, оз куж восьтыны ассьыс видзöдлассö. 

 

4. Коми литератураысь гижан уджъяс донъялöм 

 

Литератураысь медшöр гижан уджöн лоö сочинение. Сiйö овлö уна сикасöн: 

художествоа гижöд серти либö гижысьлöн творчество серти сочинение; лыддьöм гижöд 

йылысь, видзöдöм телефильм да спектак йылысь, серпас йылысь отзыв; литература гижöд 

да литература теория серти юалöм вылö тыр-бура вочакыв; литературно-критическöй 

статья; литература герой йылысь очерк; сетöм тема вылö эссе; лыддьысьысьлöн луннебöг; 

гижысьлы письмö, литературнöй путешествие. 

Литература урок вылын сiдзжö позьö нуöдны гижöд серти творческöй диктант, 

изложение, сочинение элементъясöн изложение да с.в. 

 

Классын гижöм сочинениелöн ыджда: 

  

  

  

  

IX класс 3–4 л.б. 

X–XI класс 4–6 л.б. 

Быд сочинение донъявсьö  

– содержание восьтöм да серпасалан ногъясöн вöдитчöм боксянь; 

– грамматика нормаяс да гижанног тöдöм боксянь. 

Велöдысьлы колö кутны тöд вылын уджлысь аслыспöлöслунсö, ас кежысь гижöмсö, 

тэчассö, колана стильöн кужöмöн вöдитчöмсö. 

 

Тöдöмлунъяс петкöдлан кывкöрталан уджъяс  

Татшöм уджъяссö нуöдöны шöр классъясын во помын, ыджыд классъясын – кыкысь 

вонас, полугодиеяс помын.   

 

Вöзъяна лыд 

                         5 кл. 6 кл. 7 кл. 8 кл. 9 кл. 10 кл. 11 кл. 

 

Классын 1 1 1 1 1 2 2 

гижöм 

сочинение 

 

Гортса – – 1 2 2 2 2 

сочинение 

Сочинение донъялöм 

 

Медводдза оценкаыс пуктыссьö литератураысь, мöдыс – кывйысь. 

«5» пуктыссьö, кор: 

– уджлöн содержаниеыс ставнас лöсялö темалы, сюрöсыс восьтöма колана 

пöрадокöн, сьöрсьöн-бöрсьöн; фактическöй öшыбкатöг; 



– уджсö гижöма сьöлöмсянь, лöсьыд да мича кывйöн, грамматика да стиль боксянь 

торкалöмъяс абуöсь. 

Гижöдын вермас лоны öти тырмытöмтор либö орфорграфия боксянь, либö 

пунктуация боксянь, либö грамматика боксянь (1/0; 0/1; Г-1). 

«4» пуктыссьö, кор: 

– уджлöн содержаниеыс лöсялö темалы, но эмöсь  неыджыд дзугсьöмъяс; 

– уджсö гижöма сьöлöмсянь, гижöма бур кывйöн, колана стильöн. 

Гижанногын вермас лоны: 

орфография боксянь да пунктуация боксянь 2 öшыбкаöн, либö орфография боксянь 1 

да пунктуация боксянь 3, либö пунктуация боксянь 4 öшыбка, сiдзжö грамматикаын да 

стильын 2 öшыбкаöн (2/2 да Г-2, либö 1/3 да Г-2, либö 0/4 да Г-2). 

«3» пуктыссьö, кор: 

– уджын кежыштöма темаысь; содержаниеыс эскöдана, но гижöдыс вывтi дженьыд 

да эмöсь дзугсьöмъяс, 

– гижöма гöлькодь кывйöн, абу колана стильын; вевтыртö художествоа гижöд 

висьталöм. 

Гижöдын вермас лоны: 

орфография да пунктуация боксянь 4 öшыбкаöн, либö орфография боксянь 3 да 

пунктуация боксянь 5 öшыбка, либö пунктуация боксянь 7 öшыбка, кор абу орфография 

боксянь öшыбкаыс, сiдзжö грамматикаысь 4 öшыбка (4/4 да Г- 4, либö 3/5 да Г-4, либö 0/7 

да Г-4). 

V-öд классын пуктыссьö «3» орфография боксянь 5, пунктуация боксянь 4 да 

грамматика боксянь 4 тырмытöмтор дырйи (5/4 да Г-4). 

«2» пуктыссьö, кор: 

– содержаниеыс оз лöсяв темалы, эм уна тырмытöмтор; 

– абуöсь йитöдъяс уджлöн юкöнъяс костын;  

– гижöма лöсявтöм стильöн, гöль кывйöн;  

- вöчöма 6-ысь унджык öшыбка содержаниеын да 7-ысь унджык öшыбка кывйын.   

 

* Сочинениелöн листбок лыдыс кö унджык индöмысь öти да джын юкöнöн либö кык 

пöв, донъялан нормасö позьö ыдждöдны öти единица вылö. 

«5» оценка вылö сочинениелöн ыдждаыс тöд вылö оз босьтсьы. 

Велöдысьлы колö кутны тöд вылын и уджлысь аслыспöлöслунсö, тэчассö, 

велöдчысьлысь асшöрлунсö. Сочинение, кöнi эмöсь выльтор тема туялöмын либö 

велöдчысьлöн бура подулалöм ас видзöдлас, колö вылö донъявны. 

Медводдза оценкаыс оз вермы лоны бурöн, абу кö восьтöма темасö, кöть и 

грамматика да стиль боксянь тырмытöмторыс этша либö абу. 

Сочинение донъялiгöн куимысь паныдасьлысь öткодь öшыбкасö колö лыддьыны 

öтиöн. Паныдасьö кö öткодь öшыбкаыс унджыкысь – лыддьыны выль öшыбкаöн. Сэк, кор 

велöдчысьыс ачыс бырöдöма öшыбкасö, гижöдыслысь донсö позьö не чинтыны.  

 

         ВЕЛӦДЧЫСЬЯСЛЫ ЛИТЕРАТУРА да ОБОРУДОВАНИЕ 

